
SUĠĠERIMENTI

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Affarijiet 
Barranin, bħala l-kumitat responsabbli, biex jinkorpora dawn is-suġġerimenti li ġejjin fil-
mozzjoni għal riżoluzzjoni tiegħu:

A. billi r-Rapport Annwali ta’ l-UE ta’ l-2007 dwar id-Drittijiet tal-Bniedem fid-Dinja 
jikkonċentra b’mod ewlieni fuq l-attivitajiet barra l-Unjoni u filwaqt li nieqes minn 
deskrizzjoni simili u komprensiva ta’ attivitajiet tad-drittijiet tal-bniedem u ta’ problemi 
fl-Unjoni,

B. billi l-Aġenzija ta’ l-Unjoni Ewropea għad-Drittijiet Fundamentali (l-Aġenzija) kienet 
stabbilita fl-1 ta’ Marzu 2007 fi Vjenna u tirrappreżenta l-ewwel pass fl-indirizz tas-sejħa 
tal-Parlament għat-twaqqif ta’ qafas integrat ta’ regoli u istituzzjonijiet imfassla biex 
jgħaddu poter li jorbot lill-Karta tad-Drittijiet Fundamentali ta’ l-Unjoni Ewropea u biex 
tkun żgurata l-konformità mas-sistema provduta skond il-Konvenzjoni Ewropea għall-
Ħarsien tad-Drittijiet tal-Bniedem u l-Libertajiet Fundamentali, kif ukoll biex titfassal 
politika ta’ l-UE komprensiva dwar id-drittijiet tal-minoritajiet;  billi huwa importanti li 
jkun enfasizzat li l-mandat ta’ l-Aġenzija jkopri wkoll dawk il-pajjiżi li kkonkludew 
ftehimiet ta’ stabilizzazzjoni u assoċjazzjoni ma’ l-UE;

C. billi l-inkorporazzjoni tal-Karta tad-Drittijiet Fundamentali fit-Trattat il-ġdid u l-fatt li 
hija torbot fil-karatteristika tagħha għandhom jintlaqgħu, anke jekk il-Karta ma tkunx 
torbot f’xi Stati Membri,

D. billi l-Parlament għandu jkompli jikkopera mal-Kunsill ta’ l-Ewropa dwar il-ħarsien tad-
drittijiet tal-bniedem,

1. Jistieden lill-Kunsill biex janalizza fir-Rapporti Annwali tiegħu dwar id-Drittijiet tal-
Bniedem fid-Dinja tal-futur, is-sitwazzjoni tad-drittijiet tal-bniedem fid-dinja b’mod 
konġunt ma’ l-analiżi tas-sitwazzjoni tad-drittijiet tal-bniedem attwali f’kull Stat Membru 
fuq il-bażi tar-rapport annwali ta’ l-Aġenzija;  l-analiżi konġunta għandha timmarka l-
impenn ugwali ta’ l-Unjoni għall-ħarsien tad-drittijiet tal-bniedem kemm ġewwa kif ukoll 
barra l-fruntieri tagħha, biex tevita kull nuqqas ta' qbil fl-istandards prattikati;

2. Iħeġġeġ lill-Kunsill biex jittrasforma l-grupp ta’ ħidma mhux ippjanat tiegħu dwar id-
drittijiet fundamentali u ċ-ċittadinanza fi Grupp ta' Ħidma permanenti, li għandu jaħdem 
b’mod parallel mal-Grupp ta’ Ħidma dwar id-Drittijiet tal-Bniedem (COHOM), u 
jħeġġeġ lill-Kummissjoni biex tassenja portafoll dwar id-drittijiet tal-bniedem u l-
libertajiet fundamentali lill-Kummissarju wieħed;

3. Huwa mħasseb dwar il-fatt li l-koperazzjoni internazzjonali fil-ġlieda kontra t-terroriżmu 
spiss irriżultat fi tnaqqis tal-livell ta’ ħarsien tad-drittijiet tal-bniedem u l-libertajiet 
fundamentali, u jemmen li l-UE għandha tieħu azzjoni aktar soda fil-livell internazzjonali 
biex tippromwovi strateġija bbażata fuq ir-rispett sħiħ għal standards internazzjonali u 
obbligi fil-qasam tad-drittijiet tal-bniedem;

4. Iħeġġeġ lill-istituzzjonijiet ta’ l-UE u l-Istati Membri biex jimplimentaw ir-

rakkomandazzjonijiet fir-riżoluzzjoni tiegħu ta’ l-14 ta’ Frar ta’ l-2007 dwar l-użu allegat 
ta’ pajjiżi Ewropej mis-CIA għat-trasport u d-detenzjoni illegali ta’ priġunieri1, li huma 
mmirati biex jistabbilixxu l-irwol ta’ l-Istati Membri fil-prattika illegali ta’ konsenji 
straordinarji u biex jiżguraw li l-Unjoni ma tkunx involuta fi ksur simili tad-drittijiet tal-
bniedem fil-futur;

5. Ifakkar fir-riżoluzzjonijiet tiegħu li jimmarkaw abbużi tad-drittijiet tal-bniedem fiċ-ċentru 
ta’ detenzjoni fil-Bajja ta’ Guantánamo u jħeġġeġ lill-istituzzjonijiet ta’ l-UE u lill-Istati 
Membri biex ikomplu bl-azzjonijiet tagħhom immirati lejn l-għeluq ta’ dan iċ-ċentru ta’ 
detenzjoni fuq il-bażi li l-eżistenza tiegħu stess tkompli tibgħat sinjal negattiv dwar kif 
għandha titwettaq il-ġlieda kontra t-terroriżmu; għalhekk jistieden lill-Kunsill u lill-
Kummissjoni biex jippromwovu inizjattiva internazzjonali fejn il-gvern ta’ l-Istati Uniti 
għandu jaqbel bi qbil mal-liġi internazzjonali li l-priġunieri għandhom jingħataw jew 
proċess quddiem qorti ġust, jew liberati, offruti status ta’ rifuġjati u rifuġji sikuri, li jistgħu 
jkunu fl-Istati Uniti jew x’imkien ieħor, biex ikun evitat li jkunu mibgħuta mill-ġdid 
f’pajjiżi fejn huma jistgħu jiffaċċjaw riskju reali ta’ tortura jew persekuzzjoni;

6. Jinkoraġġixxi lill-UE biex tadotta approċċ aktar olistiku u integrat meta tindirizza t-
tortura u ma tqisiex bħala kwistjoni iżolata; jistieden lill-UE biex tqis firxa wiesgħa ta’ 
miżuri possibbli mmirati lejn il-ġlieda kontra t-tortura, inkluża l-prevenzjoni, assistenza 
għal vittmi, kif ukoll il-ġlieda kontra l-impunità; jistieden ukoll lill-Istati Membri biex 
jallokaw biżżejjed riżorsi għall-appoġġ u r-rijabilitazzjoni ta' vittmi tat-tortura;

7. Jinkoraġġixxi lill-UE biex tkompli ssaħħaħ iz-zona unika ta’ sigurtà, libertà u ġustizzja, li 
permezz tagħha se jkun possibbli, b’politika ta’ l-emigrazzjoni unika, biex tinkiseb l-
aqwa protezzjoni tad-drittijiet ta’ ċittadini ta’ pajjiż terz li jaslu fit-territorju ta’ l-UE, u 
jinnota li, f’xi Stati Membri, id-dispożizzjonijiet rigward iz-zona ta’ sigurtà, libertà u 
ġustizzja ma jorbtux; 

8. Jinnota li l-pakketti leġiżlattivi l-ġodda fil-qasam ta’ l-emigrazzjoni legali, il-kontroll tal-
fruntiera u l-impjiegi illegali;  jinsisti li l-UE għandha tintroduċi politika ta’ emigrazzjoni 
komuni li tiffoka fuq id-drittijiet ta’ l-emigranti, opportunitajiet għal emigrazzjoni legali u 
l-ġlieda kontra ċrieki ta’ traffikar tal-persuni;

9. Jiddispjaċih li ebda analiżi ma twettqet dwar is-sitwazzjoni fir-rigward tad-drittijiet tal-
bniedem kif dawn jirrelataw ma' l-emigrazzjoni fi ħdan l-UE;

10. Jitlob lill-Istati Membri biex jiżguraw rispett sħiħ għad-drittijiet tal-bniedem u l-
libertajiet fundamentali ta’ dawk li jfittxu ażil u l-emigranti, b’mod indipendenti mill-
istatus legali jew illegali tagħhom fl-art ta’ l-UE, li huwa kundizzjoni minn qabel għall-
iżgurar ta' politika tad-drittijiet tal-bniedem ta' l-UE kredibbli kemm ġewwa kif ukoll 
barra l-UE;

11. Ifakkar li l-iskop tal-ħolqien ta’ politika komuni ta’ ażil irid ikun il-protezzjoni ta’ l-
individwu, u mhux it-tnaqqis jew esternalizzazzjoni ta’ applikazzjonijiet ta’ ażil għal 
pajjiżi terzi b’reġistri foqra ta’ drittijiet tal-bniedem;

1 ĠU C 287 E, 29.11.2007, p. 309.

12. Jistieden lill-Istati Membri biex itejbu l-politiki ta’ ażil tagħhom biex jinkludu nisa 
f’riskju ta’ mutilazzjoni ġenitali u biex jeliminaw il-vjolenza kollha relatata;

13. Jikkundanna l-argumenti preżentati mill-Istati Membri bbażati fuq valuri tradizzjonali, 
kulturali jew reliġjużi ta’ kull tip biex jevadu l-obbligu tagħhom li jeliminaw vjolenza 
kontra n-nisa, b’mod partikulari dik relatata mal-mutilazzjoni tal-ġenitali femminili;

14. Iqis li l-għoti tas-setgħat lin-nisa bl-iżgurar ta’ aċċess sħiħ għal informazzjoni dwar is-
saħħa sesswali u riproduttiva, servizzi u provvisti għandu jpoġġihom f’pożizzjoni aħjar 
biex jindirizzaw is-sess sikur u jipproteġu lilhom infushom minn mard trażmess 
sesswalment, inkluż l-HIV/AIDS;

15. Jistieden lill-Kummissjoni u lill-Istati Membri biex jippromwovu l-implimentazzjoni ta’ 
kampanji ta’ informazzjoni dwar l-ugwaljanza tas-sessi u l-ġlieda kontra l-vjolenza u d-
diskriminazzjoni kontra n-nisa;

16. Jistieden lill-Kunsill u lill-Kummissjoni biex jinkludu fil-politiki tagħhom miżuri biex 
jiżguraw il-ħarsien tad-drittijiet tat-tfal u biex jimpenjaw ruħhom biex jiġġieldu t-traffikar 
tat-tfal u kull forma ta’ sfruttament, inkluż xogħol fuq tfal; 

17. Jiġbed l-attenzjoni għas-sofferenza kkawżata minn diskriminazzjoni u persekuzzjoni fuq 
bażi ta' l-orjentazzjoni sesswali f'xi pajjiżi; jistieden lill-istituzzjonijiet ta’ l-UE u lill-
Istati Membri biex jeqirdu u jieħdu azzjoni legali kontra kull forma ta’ diskriminazzjoni 
bbażata fuq orjentazzjoni sesswali u identifikazzjoni tas-sessi fi ħdan l-UE;

18. Jesprimi t-tħassib serju tiegħu dwar is-sitwazzjoni ta’ ċittadini ta’ pajjiż terz li japplikaw 
għal status ta’ rifuġjat fuq il-bażi ta’ orjentazzjoni sesswali, bħal Mehdi Kazemi u Pegah 
Emambakhsh, li huma f’riskju li jkunu mibgħuta mill-ġdid mir-Renju Unit lejn l-Iran u li 
jkunu maqtula; ifakkar li l-espulsjoni ta’ persuni għal pajjiż terz fejn huma jkunu f’riskju 
ta’ persekuzzjoni, tortura jew mewt hija ksur ta' l-obbligi tad-drittijiet tal-bniedem 
Ewropej u internazzjonali; jitlob lill-istituzzjonijiet u l-Istati Membri ta’ l-UE kkonċernati 
biex isibu soluzzjoni biex jiżguraw li dawn iż-żewġ persuni ma jintbgħatux lura lejn l-
Iran, u biex jimmonitorjaw u janalizzaw l-applikazzjoni tal-liġi ta’ l-ażil ta’ l-UE fl-Istati 
Membri; jitlob lill-Kummissjoni biex tindirizza u ssib soluzzjoni għal dawn il-
kwistjonijiet permezz ta’ l-emendi li jmiss tagħha għar-Regolament tal-Kunsill (KE) Nru 
343/2003 tat-18 ta’ Frar 2003 li jistabbilixxi l-kriterji u l-mekkaniżmi  li jiddeterminaw l-
Istat Membru responsabbli mill-analiżi ta’ applikazzjoni għal ażil imressqa fi Stat 
Membru wieħed minn ċittadin ta’ pajjiż terz1 u d-Direttiva tal-Kunsill 2004/83/EC tad-29 
ta’ April 2004 dwar standards minimi għall-kwalifika u l-istatus ta’ ċittadini ta’ pajjiż terz 
jew persuni mingħajr stat bħala rifuġjati jew bħala persuni li jeħtieġu protezzjoni 
internazzjonali u li l-kontenut tal-protezzjoni jingħata2;

19. Jistieden lill-Presidenzi tal-Kunsill biex jorganizzaw l-NGO tal-Forum tad-Drittijiet tal-
Bniedem b’mod li għandu jippermetti lis-soċjetà ċivili u lill-istituzzjonijiet ta’ l-UE wkoll 
biex iwettqu diskussjonijiet dettaljati dwar kwistjonijiet tal-ħarsien tad-drittijiet tal-
bniedem fi ħdan l-Istati Membri;

1 ĠU L 50, 25.2.2003, p. 1.
2 ĠU L 304, 30.9.2004, p. 12.

20. Jilqa’ l-estensjoni tal-proċedura leġiżlattiva ordinarja (proċedura ta’ kodeċiżjoni ta’ 
qabel) fit-Trattat ta’ Liżbona għal aktar oqsma fil-qasam tal-ġustizzja, il-libertà u l-intern, 
fejn il-Parlament se jkollu rwol akbar fi kwistjonijiet li jaffettwaw il-ħarsien tad-drittijiet 
tal-bniedem ġewwa u barra l-UE;

21. Jistieden lill-Kunsill u lill-Kummissjoni biex jiffaċilitaw l-iżvilupp tal-mekkaniżmi tal-
Politika Ewropea għall-Viċinanzi (ENP), peress li l-ENP għandha impatt sinifikattiv fuq 
il-ħarsien u l-promozzjoni tad-drittijiet tal-bniedem, fuq l-istat tad-dritt u r-riforma 
demokratika, fuq tifrix tal-valuri tad-drittijiet tal-bniedem u fuq il-kapaċità li tiżdied f’dan 
ir-rigward; 

22. Jistieden lill-Istati Membri biex ikomplu jiddefendu u jippromowtjaw id-drittijiet 
fundamentali barra l-UE.



AD\715630MT.doc 7/7 PE402.697v02-00

MT

RIŻULTAT TAL-VOTAZZJONI FINALI FIL-KUMITAT

Data ta’ l-adozzjoni 26.3.2008

Riżultat tal-votazzjoni finali +:
–:
0:

32
2
0

Membri preżenti għall-votazzjoni finali Alexander Alvaro, Philip Bradbourn, Giusto Catania, Carlos Coelho, 
Esther De Lange, Panayiotis Demetriou, Gérard Deprez, Agustín Díaz 
de Mera García Consuegra, Bárbara Dührkop Dührkop, Armando 
França, Urszula Gacek, Patrick Gaubert, Lilli Gruber, Jeanine Hennis-
Plasschaert, Ewa Klamt, Wolfgang Kreissl-Dörfler, Stavros 
Lambrinidis, Henrik Lax, Roselyne Lefrançois, Sarah Ludford, Rareş-
Lucian Niculescu, Inger Segelström, Vladimir Urutchev, Ioannis 
Varvitsiotis, Manfred Weber

Sostitut(i) preżenti għall-votazzjoni 
finali

Edit Bauer, Ignasi Guardans Cambó, Sophia in ‘t Veld, Metin Kazak, 
Jean Lambert, Jörg Leichtfried, Siiri Oviir, Nicolae Vlad Popa

Sostitut(i) (skond l-Artikolu 178 (2)) 
preżenti għall-votazzjoni finali

Tobias Pflüger


